ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ «ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, «ԵՐԵՎԱՆԻ ՋԵՐՄԱԷԼԵԿՏՐԱԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ հանրային ծառայությունները կարգավորող հանձնաժողով
	12.02.2024թ.

	
	№ ԳԲ/34.3-Մ2-2/514-2024

	[bookmark: _Hlk137543883]ՀՀ կառավարության որոշման նախագծի վերաբերյալ առարկություններ և առաջարկություններ չունի:
	Ընդունվել է ի գիտություն:


	2.  ՀՀ ֆինանսների նախարարություն
	21.02.2024թ.

	
	№ 01/9/3787-2024

	ՀՀ կառավարության որոշման նախագծի վերաբերյալ հայտնում են հետևյալը.
Նախագծի և հիմնավորման համաձայն` ՀՀ հանրային ծառայությունները կարգավորող հանձնաժողովի 27.12.2023 թ. N 464-Ա որոշման 4-րդ կետի 3-րդ ենթակետով սահմանվել է, որ «ԲԷՑ» ՓԲԸ-ի էլեկտրական էներգիայի հաղորդման ծառայության մատուցման սակագների հաշվարկներում ներառված և փաստացի չծախսված՝ ՀՀ կառավարությունից և/կամ ՀՀ կառավարության երաշխիքով ստացված արտոնյալ վարկերի մարման և սպասարկման գումարները՝ 2,453.47 միլիոն դրամի չափով, մինչև 2024 թվականի սեպտեմբերի 30-ը փոխանցում է «Երևանի ՋԷԿ» ՓԲԸ-ին։ 
Այսպիսով նախագծով թույլատրվում է «ԲԷՑ» ՓԲԸ-ին նշված գումարի չափով վճարել վերջինիս կողմից տեղաբաշխված՝ պետությանը պատկանող համապատասխան հասարակ (սովորական) բաժնետոմսերի անվանական արժեքի նվազեցման դիմաց և նույն գումարի չափով իրականացվում է «Երևանի ՋԷԿ» ՓԲԸ-ի կանոնադրական կապիտալի ավելացում հասարակ (սովորական) բաժնետոմսերի անվանական արժեքի մեծացմամբ:
Սակայն նկատի ունենալով, որ ակնհայտ չէ փաստացի չծախսված գումարը «Բարձրավոլտ էլեկտրացանցեր» ՓԲԸ-ի կանոնադրական կապիտալում ավելացված լինելու հանգամանքը՝ հայտնում են, որ անհրաժեշտ է պարզաբանել այդ պարագայում կանոնադրական կապիտալի նվազեցմամբ պայմանավորված փոփոխության առաջարկը:

	













Նախագծում կիրառվող նմանատիպ կարգավորումները (կանոնադրական կապիտալի փոփոխման մասով) սահմանված են եղել նաև ՀՀ կառավարության 08․04․2021թ․ N526-Ն և 26․10․2023թ․ N1851-Ն որոշումներում:
Միևնույն ժամանակ նշենք,  որ ՀՀ կառավարության որոշման նախագծով ներկայացված 2,453․47 միլիոն դրամը վարկերի մարման և սպասարկման նպատակով ՀՀ հանրային ծառայությունները կարգավորող հանձնաժողովի որոշմամբ ներառվել է Ընկերության հասույթում և հանդիսանալով Ընկերության 2023 թվականի գործունեության արդյունք, ներառված չէ Ընկերության կանոնադրական կապիտալում, այլ 2023 թվականի տարեկան արդյունքները ամփոփելուց հետո արտացոլվելու է Ընկերության սեփական կապիտալի տարր հանդիսացող կուտակված շահույթում։



	Միաժամանակ, առաջարկում են առաջիկայում աշխատանքային կարգով քննարկման առարկա դարձնել նախագծով ներկայացված նմանատիպ փոփոխության առնչությամբ համակարգային մոտեցման ձևավորումը՝ հաշվի առնելով, որ բաժնետիրական ընկերությունների կանոնադրական կապիտալում կատարվող փոփոխությունները ձևավորում են ընկերությունների ֆինանսական վիճակի մասին հաշվետվություններում կատարվող փոփոխությունների արդյունքում ֆինանսական կայունության վերաբերյալ ոչ ճիշտ պատկեր (նույն առաջարկը ներկայացվել է նաև ՀՀ ֆինանսների նախարության  03.10.2023թ. N 01/8-2/19324-2023 գրությամբ): 

	Ընդունվել է ի գիտություն։

	Խմբագրական առումով առաջարկում են N 2 և N 3 հավելվածում նշված միջոցառման տեսակը՝ «Բաժնետոմսերի և կապիտալում այլ մասնակցության ձեռքբերումից ելքեր» փոխարեն նշել «Բաժնեմասերի ձեռքբերում»:

	Ընդունվել է։
Նախագծի հավելվածներում կատարվել են համապատասխան փոփոխություններ։

	3.  ՀՀ արդարադատության նախարարություն  
	28.02.2024թ.

	
	№ /27.2/7873-2024

	ՀՀ կառավարության որոշման նախագծի վերաբերյալ դիտողություններ և առարկություններ չունեն:

	Ընդունվել է ի գիտություն:


	4.  ՀՀ վարչապետի աշխատակազմ (իրավաբանական վարչություն)
	20.03.2024թ.

	
	№ 02/16.12/10120-2024

	Նախագծի նախաբանում նշված ՀՀ հանրային ծառայությունները կարգավորող հանձնաժողովի 2023 թվականի դեկտեմբերի 27-ի N 464-Ա որոշումը չի կարող լիազորող նորմ դիտարկվել սույն որոշման ընդունման համար, քանի որ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հետևաբար, հիմք ընդունելով նշված դրույթը՝ նախագծի նախաբանում անհրաժեշտ է սահմանել միայն սույն որոշման ընդունման համար կառավարությանը համապատասխան լիազորություն վերապահող իրավական ակտի հոդվածը կամ մասը, իսկ ոչ վերաբերելի դրույթների ամրագրման անհրաժեշտությունը բացակայում է:

	Ընդունվել է։
Նախագծում կատարվել են համապատասխան փոփոխություններ։

	Միևնույն ժամանակ հարկ է նշել նախաբանում վկայակոչված օրենքների հոդվածի կոնկրետ մասը կամ կետը, որը հիմք է հանդիսանում  սույն որոշման նախագծի 2-րդ և 3-րդ կետերի ընդունման համար:
	Ընդունվել է։
Նախագծում կատարվել են համապատասխան փոփոխություններ։

	5.  ՀՀ պետական եկամուտների կոմիտե
	18.04.2024թ.

	
	№ 01/3-3/24675-2024

	[bookmark: _Hlk93412048]ՀՀ պետական եկամուտների կոմիտեն քննարկել է «Հայաստանի Հանրապետության 2024 թվականի պետական բյուջեի մասին» օրենքում փոփոխություններ և լրացումներ կատարելու, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և «Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագիծը, որի վերաբերյալ հայտնում են, որ առաջարկություններ չկան։ 
Հարկային կարգավորումների մասով տեղեկացնում են, որ շահութահարկով հարկման բազայի որոշման նպատակով շահութահարկ վճարողների (տվյալ դեպքում՝ «Երևանի Ջերմաէլեկտրակենտրոն» ՓԲԸ-ի) համար եկամուտ չի համարվում մասնակիցների (տվյալ դեպքում՝ պետության) կողմից շահութահարկ վճարողի կանոնադրական կապիտալում կատարված ներդրումները (հասարակ (սովորական) բաժնետոմսերի անվանական արժեքի մեծացմամբ կանոնադրական կապիտալի ավելացումը)։ 
Միաժամանակ, շահութահարկ վճարողի (տվյալ դեպքում՝ «Բարձրավոլտ էլեկտրացանցեր» ՓԲԸ-ի) համար իր կողմից տեղաբաշխված բաժնետոմսերի հետգնման և կանոնադրական կապիտալի նվազեցմամբ՝ բաժնետոմսերի անվանական արժեքի չափով մասնակիցներին (տվյալ դեպքում՝ պետությանը) վճարման ենթակա գումարը չի համարվում ծախս (նվազեցում)։ 

	

	6.  ՀՀ արդարադատության նախարարություն
	02.05.2024թ.

	
	№ 01/27.2/16574-2024

	«Հայաստանի Հանրապետության 2024 թվականի պետական բյուջեի մասին» օրենքում փոփոխություններ և լրացումներ կատարելու, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և «Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առարկություններ չունեն:

	Ընդունվել է ի գիտություն:


	7.  ՀՀ ֆինանսների նախարարություն
	02.05.2024թ.

	
	№ 01/9/9003-2024

	««Հայաստանի Հանրապետության 2024 թվականի պետական բյուջեի մասին» օրենքում փոփոխություններ և լրացումներ կատարելու, Հայաստանի Հանրապետության կառավարության 2023 թվականի դեկտեմբերի 28-ի  N2323-Ն որոշման մեջ փոփոխություններ և լրացումներ կատարելու և «Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեց¬նելու, «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ հայտնում են, որ դիտողություններ և առաջարկություններ չունեն:

	





